
Коми гижӧд кыв 
Уджалан программа

І."Коми гижӧд кыв история" предметлӧн могъяс,велӧдӧмын ӧшӧй ин. 
І . І .  Предметлӧн могъяс: гӧгӧрвоӧдны, мый сійӧ сэтшӧм гижӧд кыв­
йыс, мыйӧн сійӧ' торъялӧ сёрнисикасъясысь, тӧдмӧдны гижӧд кывлӧн 
йӧз олӧмын тӧдчанлунӧн, коланлунӧн, нормаясӧн, нормаяс сӧвмӧмӧн, 
вежсьӧмӧн. Ікйӧ предметлӧн могнас лоӧ коми гижӧд кыв артмӧм-сӧв­
мӧм туялӧм, медводдза гижӧд памятникъяс туялӧм, важ коми гижӧдъ­
ясын нормаяс видлалӧм, медводдза словаръясӧн велӧдчан книгаясӧн, 
грамматикаясӧн тӧдмасьӧм, художествоа, публицистическӧй, науч­
нӧй, документально-делӧвӧй гижӧдъяс кыв артмӧмӧн тӧдмасьӧм, ги­
жӧда кыв сӧвмӧм тшупӧдъяс видлалӧм, миян нэмся 20-30-ӧд  да сы 
бӧрса воясӧ графическӧй, орфографическӧй, а сідзжӧ фонетическӧй, 
лексическӧй, морфологическӧй да синтаксическӧй нормаяс артмӧдӧм- 
сӧвмӧдӧм велӧдӧм. Гижӧд кыв историяыс видлалӧ и гижысьяслысь кыв, 
гижӧда кыв лексика, фразеология, грамматика сӧвмӧдӧм-озырмӧдӧмын 
налысь тӧдчанлунсӧ. Коми терминология дасьтӧм сідзжӧ туялӧ тайӧ 
предметыс.

Практическӧй могъясӧн лоӧны -  важ коми гижӧдъяс видлалӧм, ве­
лӧдчан книгаясӧн, словаръясӧн, грамматикаясӧн тӧдмасьӧм, 19-ӧд  
нэмся (И.А. Куратов) да 20 нэмся гижысьяслысь кыв видлалӧм, 2 0 -  
30-ӧд воясса алфавитъясӧн тӧдмасьӧм.

Практическӧя видлалӧм вылӧ колӧ босьтны И.А. Куратовлысь, В. 
Чисталёвлысь, В. Лыткинлысь, В. Савинлысь, Г. Фёдоровлысь, а 
сідзжӧ Г. Ейковлысь, И. Тороповлысь гижӧдъяссӧ.

Коми гижӧд кывлысь историясӧ студентъяс университетын велӧдӧ­
ны во чӧж, 4-ӧд курсын.

Тайӧ дисциплина велӧдігӧн колӧ мыджсьыны коми кывлӧн истори­
ческӧй грамматика, .ӧнія коми кывлӧн фонетика, лексикология да 
лексикография, а сідзжӧ морфология да синтаксис вылӧ.

Коми гижӧд кыв история предметлӧн тематическӧй содержание,ве­
лӧдан темаяс час лыд серти.
1 . Коми гижӧд кыв история предмет. Сылӧн могъяс. Гижӧд кыв йы­
лысь понятие. Нормаяс да сылӧн сикасъяс. ___ час.
2 . Ӧнія финн-угор кывъя йӧзлӧн гижӧд артмӧм да коми гижӧдлӧн сэ­
ні ин. ___ час.
3. Коми гижӧд кывлӧн подувъяс. Коми гижӧд артмӧм. Шыпасъястӧм 
гижӧд. Шыпасъяса гижӧд артмӧм. Стефан Пермскийлӧн азбука. Стефа­
новскӧй шыпасъясӧн гижӧм памятникъяс. Роч шыпасъясӧн гижӧм па­
мятникъяс. Важ коми гижӧдлӧн олӧм,коми кыв сӧвмӧмын сылӧн тӧд-



чанлун. Важ коми гижӧдъясын кыв нормаяс. ___ час.
4 . 17-16 нэмъясса коми гижӧд кыв. Вичко текстъяс коми вылӧ ву­
джӧдӧм. Тайӧ кадся словаръяс да разговорникъяс (1606-ӧд вося 
церковнӧй устав, Витсенлӧн, Мессершмидтлӧн, Страленберглӧн,
И.И. Лепёхинлӧн, В. Ундольскийлӧн, П. Палласлӧн уджъяс).

___ час.
5 . ІУ-ӧд -  20 нэм заводитчан кадся коми гижӧд кыв. Тайӧ кадся 
словаръяс, коми грамматикаяс, велӧдчан литература, художествоа 
гижӧдъяс.

Н.П. Поповлӧн, II. Михайловлӧн уджъяс. М. Кастренлӧн, П.И. Сав­
ваитовлӧн, Г.С. Лыткинлӧн, Ф. Видеманлӧн, У. Калималӧн, А.М, Шег­
ренлӧн, С. Мельниковлӧн уджъяс, коми гижӧд кыв сӧвмӧмын налӧн 
тӧдчанлун.

Коми вылӧ вуджӧдӧмъяс: йӧзлӧн дзоньвидзалун, висьӧмъяс да бур­
дӧдчӧм йылысь гижӧдъяс, государственнӧй актъяс, вичко гижӧдъяс. 
(9 -од  нэмын гижӧд кывлысь нормаяс лӧсьӧдӧм. И.А. Куратов гижӧдъ­
яслӧн кыв. Коми гижӧда кыв лӧсьӧдӧмын И.Куратовлӧн тӧдчанлун.Сы­
лӧн гижӧдъясын графическӧй да орфографическӧй подувъяс, лексико- 
семантическӧй подувъяс, кывъяслысь терминологическӧй вежӧртас лӧ­
сьӧдӧм. ___ час.
о . 1917-ӧд вося революция бӧрса гижӧд кыв артмӧдӧм да сӧвмӧдӧм. 
Гижӧд кыв сӧвмӧдӧм йылысь 20-30-ӧд  воясса дискуссияяс, совеща­
ниеяс, конференцияяс. Коми гижӧд кыв научнӧй подувъяс лӧсьӧдӧм: 
коми кывйысь школаяслы велӧдчан книгаяс лӧсьӧдӧм, фонетика да 
грамматика туялӧм, лексика велӧдӧм, сёрнисикасъяс туялӧм.

___ час.
^Гижӧд кыв подув пыдци торъя сёрнисикас босьтӧм да с ій ӧс поду­

лалӧм. Гижӧд кыв нормаяс лӧсьӧдӧм: фонетикаысь, орфоэпияысь нор­
маяс дасьтӧм, морфологияысь нормаяс лӧсьӧдӧм, синтаксис нормируй­
тӧм, Лексическӧй нормаяс сӧвмӧдӧмын медшӧр туйвизьяс: сёрнисикасъ­
ясысь пыртӧм лексика активизируйтӧм; чужан кыв подув вылын выль 
кывъяс артмӧдӧм, коми кывйӧ заиствуйтӧм кывъяс пыртӧм. Коми тер­
минология дасьтӧм.

Школьнӧй учебникъяс да налӧн тӧдчанлун коми гижӧд кыв сӧвмӧдӧ­
мын.

20-30-ӧд  воясса делӧвӧй документлӧн кыв.
Гижӧд кывлысь лексика да фразеология озырмӧдӧмын гижысьяслӧн 

тӧдчанлун. В .И. Лыткин, В. Савин, В. Чисталёв, М. Лебедев, Г. Фё­
доров гижӧдъяслӧн кыв.

Ӧтувъя графическӧй да орфографическӧй нормаяс лӧсьӧдӧм-артмӧдӧм.

2 0-30-ӧд  воясса алфавитъяс, молодцовскӧй алфавит, латинизиро- 
ваннӧй алфавит. Ӧнія алфавит вылӧ вудаӧм. Алфавит йылысь дискус­
сияяс. Ӧнія орфография нормаяс лӧсьӧдӧм. ___ час.
7 . Ӧнія г и ж ӧ д  кыв. Нами гижӧд кывлӧн ӧнія йӧз олӧмын коланлун да 
тӧдчанлун. Ӧнія кадӧ гижӧд кывлысь нормаяс сӧвмӧдӧм. Ӧнія гижысь­
яслӧн кыв. Г. Шков, И. Торопов гижӧдъяслӧн кыв,_ Гижӧд кывлысь 
лексика, грамматика сӧвмӧдӧмын налӧн тӧдчанлун. Ӧнія кадӧ терми­
нология дасьтӧм. Ӧнія коми гижӧд кывлӧн сӧвмӧмын сьӧкыдлунъяс.

ПРАКТИЧЕСКОЙ ВИДЛАЛӦМ ВЫЛӦ ТЕМАЯС
1. Важ коми гижӧд артмӧм. Коми гижӧд кыв сӧвмӧмын сылӧн тӧдчан­
лун.
2 . И.А. Куратов гижӧдъяслӧн кыв. Сылӧн тӧдчанлун коми гижӧда 
кыв сӧвмӧмын.
3. 20-ӧд  нэмӧ лексическӧй нормаяс сӧвмӧдӧмын медшӧр туйвизьяс: 
сёрнисикасъясысь гижӧд кывйӧ лексика пыртӧм, чужан кыв подув 
вылын выль кывъяс артмӧдӧм,.коми кывйӧ заимствуйтӧм кывъяс пыр­
тӧм.
4. 20-30-ӧд  воясса алфавитъяс.
5. Ӧнія графическӧй да орфографическӧй нормаяс лӧсьӧдӧм.
0 . Гижӧд кыв лексика да фразеология озырмӧдӧмын ӧнія гижысьяслӧн 
тӧдчанлун. Г. Бяковлӧн, И. Тороповлӧн кыв.

КОНТРОЛЬНӦЙ УДЖЪЯСЛӦН ТЫЛАЯС:

1. Коми гижӧд кывлӧн графическӧй, орфографическӧй, фонетическӧй 
нормаяс лӧсьӧдӧм-сӧвмӧдӧм.
2 . Важ коми гижӧдъяс.

АСШӦРА ВЕЛӦДӦМ ВЫЯӦ ТЕМАЯС:

1. 19-ӧд нэмся словаръяс.
2 . Сёрнисикасъясысь гижӧд кывйӧ лексика пыртӧм. Тайӧ лексикалӧн 
гижӧд кыв озырмӧдӧмын тӧдчанлун.
3. Гижӧд кыв сӧвмӧдӧмын "Войвыв кодзув" журналлӧн тӧдчанлун.
4 . Ӧнія орфографическӧй нормаяс.
5. 20-ӧд нэмӧ выль кывъяс артмӧм-чукӧм.
6 . Гижӧд кыв сӧвмӧдӧмын школьнӧй учебникъяслӧн тӧдчанлун.
7 . Коми гижӧд кыв сӧвмӧдӧмын А.С. Сидоровлӧн тӧдчанлун.
8 . Коми гижӧд кыв сӧвмӧдӧмын В. И. Лыткинлӧн да В.А. Молодцовлӧн 
тӧдчанлун.

